
2005EKO EKAINAREN 27KO GOBERNU BILKURA
========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak gaitzetsi egin du ETAren ekintza terrorista Madrileko “La Peineta” estadioan

_________________________________________________________________



ETAk haren bokazioa agerian utzi du berriz Madrileko “La Peineta” estadioan bonba-auto bat leherrarraziz. Jakina denez, estadioak 2012ko Joko Olinpikoen zentroa izan nahi du Olinpiadak Madrilen egitekotan.


ETAk, haren ibilbideari eutsiz, terrorea ezarri nahi izan du eta Madrilen irudia kaltetu aipatu Joko Olinpikoetarako egoitzaren hautaketari begira. Horrek guztiak erakusten du ETAk beldurraren teknikak besterik ez dituela ezagutu eta aplikatzen, gizarteari askatasunak moztuz eta bizitasuna txikiagotuz.

Nafarroako Gobernuak berriro gaitzesten du banda terroristaren jarduera, irmotasuna eskatzen die aginte publiko eta herritarrei eta mintzairaren manipulaziotzat jotzen du ETAri sostengua ematen dioten indar zehatz batzuek egiten dutena. Izan ere, bistan da zer nahi duten indar horiek bakeaz hitz egiten dutenean. Azkenik, Nafarroako Gobernuak haren sostengua adierazten dio Madrilen hautagaitzari 2012ko Joko Olinpikoen egoitza gisa.
Nafarroako Gobernuak gogor gaitzetsi du Orkoienen gertatutako emakume baten hilketa

_________________________________________________________________



Nafarroako Gobernuak gogor gaitzesi du Orkoienen joan zen ostiralean gertatutako emakume baten hilketa. Emakumea Kolonbiakoa zen eta haren senarrak hil zuen.


Nafarroako Gobernuak hori bezalako gertakarien aurrean haren gaitzespen eta ukazio bortitzena adierazten du eta aldi berean haren konpromiso irmo mantentzen du “tolerantziarik ez” leloarekin emakumenganako indarkeriari dagokionez.


Halaber, haren dolumina adierazi nahi dio Angelis Romero Moreno zenaren familiari, eta nafar gizartea animatzen du egindako hilketa eta emakumeen aurkako edozein ekintza bortitza ukatzeko.

Carlos IIIaren Gurutzea eman zaie Mª Josefa Huarte Beaumont, Isabel Garbayo Ayala eta “Las Pocholas” ahizpei

_________________________________________________________________



Nafarroako Gobernuak Carlos IIIaren Gurutzea eman die Mª Josefa Huarte Beaumont, Isabel Garbayo Ayala eta Conchita eta Josefina Guerendiain Larrayoz ahizpei (“Las Pocholas”). 


Nafarroako Carlos IIIaren Gurutzeak aitortu nahi du beren jardueraren esparru zehatzetik Nafarroaren proiekzio eta izen ona zabaltzea nabarmenki lortu duten pertsonen lana. Maria Josefa Huarte eta Isabel Garbayoren kasuan, Gizarte Ongizate, Kirol etra Gazteria Departamentuak proposatuta, Gobernuak sari hori ematen die beren giza-baloreengatik, eta behartusenekin egindako lan konprometitu, altruista eta solidarioarengatik. Mª Josefa Huarte Nuevo Futuro elkartearen sortzailea da, eta Isabel Garbayo, berriz, “Auxiliares del Buen  Pastor-Villa Teresita” elkartearen  sortzailea.


Kultura eta Turismo Departamentuak proposatuta, berriz, Nafarroako Gobernuak Josefina eta Conchita Guerendiain ahizpei aipatu gurutzea eman die Iruñean zeukaten jatetxean egindako lanagatik.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Gobernuak Nafarroako Ehiza eta Arrantzaren Foru Lege Proiektua onetsi du

_________________________________________________________________



Gobernuak Nafarroako Ehiza eta Arrantzaren Foru Lege Proiektua onestea erabaki du gaurko bilkuran eta Parlamentura igorriko du han eztabaidatu dadin. Proiektuaren helburua da Foru Erkidegoko ehiza eta arrain baliabideen aprobetxamendua babestu, zaindu, sustatu eta antolatzea, jasangarritasunaren irizpideekin bat eginik.

Foru Lege Proiektuak bereiztu nahi du alde batetik basoko fauna eta haren habitaten arau-arloa eta beste aldetik ehiza eta arrantza-espezien aprobetxamenduari buruzko arloa. Halaber, Basoko Fauna eta haren Habitaten Babesa eta Kudeaketaren Legea aplikatu den hamar urteotan pilatutako eskarmentua aprobetxatzen du oraingo lege honek. Gogoratu behar da Nafarroan badirela 29.512 arrantza-baimen eta 25.064 ehiza-baimen. Proposamena lantzeko garaian, Departamentuak kontuan izan ditu Foru Parlamentuak 1988an onetsitako Ehiza Plan Estrategikoaren diagnostiko, eztabaida eta neurriei buruzko hainbat alderdi.

Izan ere, proiektuak eusten dio Nafarroan ehiza eta arrantza baliabideen aprobetxamenduak izan ohi duen izaera sozialari, baina berrikuntza gisa, ehiza aprobetxamendua armonizatzen da udal autonomia handiagoarekin. Aurreko ehiza eredua zuzena zen ikuspuntu teknikotik, baina Foru Erkidegoko Administrazioaren parte hartze markatua ekartzen zuen berekin, eta horrek bizkortasuna kentzen zion kudeaketari eta, aldi berean, toki entitateei beren ehiza baliabideak administratzeko tenorean erabakitzeko  gaitasuna kentzen zien. Horrela, Foru Lege Proiektuak aukera ematen die toki entitateei kudeaketa konpartitua egiteko eta horrek errazago egiten du ehiza eta arrantza aprobetxamenduen erabilpena.

Proiektuan Ehizaren Ordenamendu Plana ehizaren kudeaketaren oinarrizko ordenamendurako dokumentu nagusia da, debekualdien xedapen orokorren erregelamenduaren markoan, beste kontrol-elementuak ahaztu gabe, hala nola ehiza esparruei egiten zaizkien auditoriak, edo zaintza-sistema ezartzeko betebeharra.
Ehiza esparruak beren sustatzailearen arabera sailkatuko dira eta ez, lehen bezala, hartzen zitzuten lurren izaera publiko edo pribatuaren arabera. Horrela, Hiru mota bereizten dira: tokiko esparruak, gutxi gora behera aurreko esparru publikoak direnak; Nafarroako Gobernuaren esparruak; eta esparru pribatuak. Berrikuntza gisa, Lege Proiektuak arautzen ditu ehiza esparruetan ez dauden ehiza alderdi kontrolatuak eta honelaxe definitzen ditu: lur eremuak dira non egokitzat jotzen den ehiza aprobetxamenduak mantentzea nekazaritzari, oihanari edo bioaniztasunari kalte egiteko arriskuak daudela. Halaber, ehiza onartzen da gune babestuan baldin eta kudeaketa planak baimena ematen badu.

Ehizaren kudeaketari dagokionez, ehiza esparruaren titularrak edo aprobetxamenduaren titularrak, kasuan kasu, kudeaketaren erantzunkizuna bere gain hartuko du eta horrek berekin ekartzen ditu hainbat behebehar.


Aipatzekoa da ere Lege proiektuak, ehiza modalitateen arau berariazkoen artean, arku eta ehiza-hegaztien bidezko ehiza onartzen duela. Hegazti migratzaileen ehizari dagokionez, ez da onartzen usoen ehiza kontrapasan.


 Arrantza baliabideen ordenamenduari dagokionez, Lege Proiektuak eskuratze ordenatuagoa eta osatuagoa ezartzen du. Horretarako, urak honelaxe sailkatzen dira: araubide berezikoak, arrantza pribatuko urak eta ur libreak: Ordenamendu tresnak, berriz, hauexek izanen dira: Arrantzaren Ordenamendu Plan Zuzendariak; Arroko Arrantzaren Ordenamendu Planak; eta Arrantzaren Kudeaketa Plan Teknikoak. Plan hauek Ingurumen, Lurraldearen Antolamendu eta Etxebizitza Departamentuak eginen ditu.
15,63 milioioko hainbat urtetarako gastua onetsi da oihaneko jarduetarako

_________________________________________________________________


Nafarroako Gobernuak 15,63 milioiko hainbat urtetarako gastua onetsi du gaur eragile eta elkarte pribatue eta toki entitateek eginten dituzte oihaneko jarduerak diruz laguntzeko eta nekazaritzako oihaneko neurrietarako dirulaguntzetarako. Zehatz-mehatz, gastu konpromiso hau 2006. urterako onetsi da eta 2025 arte.

LEHENDAKARITZA, JUSTIZIA ETA BARNE DEPARTAMENTUA

==================================================


Foruzainaren 111 lanpostuko enplegu publikoaren eskaintza onetsi da

_________________________________________________________________



Nafarroako Gobernuak indarrean dagoen enplegu publikoaren eskaintza handitzea onetsi du gaur goizean foruzainaren 111 lanposturekin. Horietarik 79 plaza sortu berriak dira eta 32 oraingo plantillaren lanpostu hutsei dagozkie. Lanpostu hauei dagokien kostuak ez du gastu handitzerik ekarriko, izan ere, eta Estatuaren eta Nafarroaren arteko Hitzarmen Ekonomikoaren arabera, Administrazio Zentralari egiten zaion foru ekarpenetik kenduko da.

Gobernuak aurten nahi du egin lanpostu hauetarako deialdia berehalexe bete daitezen. Gaur egun Foru Poliziak baditu 649 foruzain, horietarik 268 Herritarren Segurtasun Atalean daude, 267 Administrazio-Polizia Atalean (zirkulazioa, bideko segurtasuna, ingurumena, jokoak eta ikuskizunak), 77 Aginte eta Agintarien Laguntza Atalean eta 37 Krimen-gaien Ikerkuntzako Atalean.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================

“Lizarrerriko Jarduera Ekonomikoen Eremua” izeneko Plan Sektorialaren onura publikoa deklartadu da

_________________________________________________________________



Gobernuak “lizarrerriko Jarduera Ekonomikoen Erremua” izeneko Udalez Gaindiko Plan Sektorialren onura publikoa onartzea erabaki du. Halaber, Gobernuak onetsi du aipatu Plan Sektorialak mugatzen dituen finken okupazioa presakoa dela desjabetzapenaren ondorioetarako, eta “Navarra de Suelo Industrial” sozietate publikoa desjabetzapenaren onuradun deklaratu du.


Proiektu Sektorialaren helburua da lurzoru ordenatua eta zerbitzu eta azpiegiturez hornitua sustatzea bertan enpresak jar daitezen.

1,28 milio euroko hainbat urtetarako gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak tramitatu hala izateko 
_________________________________________________________________



Nafarroako Gobernuak 1,28 euroko hainbat urtetarako gastua onetsi du ikerkuntza, garapen eta berrikuntza proiektuetarako dirulaguntzen zain dauden eskariak tramitatu ahal izateko. Gastu hau 2005etik 2012ra bitarteko aurrekontuen kargura eginen da.

CETENA Fundazioari 2005. urtean 2,21 milioi euroko dirulaguntza ematea onetsi da I+G+i proiektuetarako 
_________________________________________________________________



Gobernuak onetsi du CETENA Fundazioari 2,21 milioi euroko dirulaguntza ematea 2005ean I+G+i proiektu desberdinak egiteko. Zehatz-mehatz, dirulaguntza hau aipatu Fundazio barrenean dauden zentro teknologikoei zuzenduta dago: CEMITEC (“Centro Mulridisciplinar de Innovación y Tecnología) eta CITEAN (Centro de Innovación Tecnológica de Automoción de Navarra).

NEKAZARITZA, ABELTZAINTZA ETA ELIKADURA DEPARTAMENTUA

=======================================================

Nafarroako Ubidearen eremu ureztagarriaren II sektorea bi sektoretan banatzea onetsi da
_________________________________________________________________



Nafarroako Gobernuak Foru Dekretu bat onetsi du Nafarroako Ubidearen eremu ureztagarriaren II sektorea bi sektoretan banatzeko: II.1 sektorea eta II.2 sektorea. Erabaki hau hartu izan da ekonomia eta funtzionalitate arrazoiengatik eta sektore bakoitzak hartune eta ureztatze sare desberdinak izanen ditu.

Herrilur desafektazioak onetsi dira Baztan eta Urraulbeitin

_________________________________________________________________



Nafarroako Gobernuak Baztan eta Urraulbeitiko Udalenak diren herrilurren desfektazioa onetsi eta haren onura publikoa deklarta du.


Baztanen kasuan, 39.999 m2ko lurra da, “Plantxako Bizkarra” izeneko bazterrean kokatua, eta 62.986 m2 dituzten bost lursailekin trukatuko da. Lursailak jabetza partikularrekoak dira eta bazter hauetan kokatzen dira: “Zotaleta”, “Urritzate”, “Katxalintegi” eta “Pendoitza” (bi lur). Helburua da bost lursail horiek herrilur bihurtzea, izan ere, herrilur multzo handietan kokaturik daude.

Urraulbeitin 3.115 m2ko lurra desafektatu da “Arana” bazterrean eta 4.910 m2ko beste lur batekin trukatuko da. Azken hau jabetza partikularrekoa da eta helburua da landa-bide bat egitea traktoreak eta nekazaritzako makineria Iruña-Huesca errepidera atera ez daitezen.

OSASUN DEPARTAMENTUA

=======================


Bideko Amabirjina Ospitaleko Urologia Zerbitzurako litotrizia ekipamendu bat erostea onetsi da 
_________________________________________________________________



Nafarroako Gobernuak baimena eman dio Nafarroako Osasun Zerbitzu-Osasunbideari litotrizia ekipamenduaren  horniketa eta mantenimendua kontratatu dezan Amabirjina Ospitaleko Urologia Zerbitzurako. Kontratazio modalitatea izanen da errentamendu erosteko aukerarekin.

Gobernuak baimena eman dio Osasunbideari etxeko oxigenoterapia eta bestelako arnasketa terapien zerbitzua kontratatzeko 
_________________________________________________________________


Nafarroako Gobernuak baimena eman dio Osasunbideari etxeko oxigenoterapia eta bestelako arnasketa terapien zerbitzua kontratatzeko 2006an. Gastua 3.053.862 eurokoa dela kalkulatzen da.

KULTURA ETA TURISMO DEPARTAMENTUA

====================================


Gobernuak dirulaguntza bat eman dio Barillasko Udalari “erabilera anitzeko kultur gunea” eraikitzeko 
_________________________________________________________________



Nafarroako Gobernuak onetsi du gaurko bilkuran 283.533,30 euroko dirulaguntza Barillasko Udalarentzat bertan erabilera anitzeko kultur gunea eraikitzeko.

Dirulaguntzak bi zatitan banatuko dira, 2005. eta 2006. urteetan, 86.917 euro aurten, eta 196.615 euro heldu den urtean.

EKONOMIA ETA OGASUN DEPARTAMENTUA

=====================================

RRTD trunking digitaleko irratitelefonia sareko zerbitzua kontratazea onetsi da 
_________________________________________________________________



Nafarroako Gobernuak baimena eman dio Ekonomia eta Ogasun kontseilariari RRTD trunking digitaleko irratitelefonia sareko zerbitzuaz hornitzeko lanak kontratatu ditzan. Aurrekontua 1.540.000 eurokoa da.


770.00 euro 2006ko aurrekontuaren kargura finantzatuko dira eta zenbateko berbera 2007ko aurrekontuen kargura.

TOKI ADMINISTRAZIO DEPARTAMENTUA

==================================

“Garesko Hondakin-uren Sarera lotzea” izeneko proiektuak ukitzen dituen ondasun eta eskubideen okupazioa presakoa dela onetsi da
_________________________________________________________________


“Garesko Hondakin-ur sarera lotzea” izeneko proiektuak ukitzen dituen ondasun eta eskubideen okupazioa presakoa dela deklaratu du Gobernuak nahitaezko desjabetzapen ondorioetarako.
Gobernuak ez du onetsi Longida Ibarreko Udalaren eskumena zabor bilketaren zerbitzuan
_________________________________________________________________



Nafarroako Gobernuak ez du onetsi Longida Ibarreko Udalak planteatutako eskumen-arazoa, toki entitate honen eta 10. Eskualdeko Hiri-hondakin solidoen Mankumuniatearen artean sortua zabor-bilketaren zerbitzuaren ezarketa eta tasen biltzea dela-eta.
